
BASES DA CONVOCATORIA PARA A SELECCIÓN DE PERSOAL DOCENTE DE CICLOS FORMATIVOS DE

GRAO MEDIO E SUPERIOR PARA A SÚA PARTICIPACIÓN DENTRO DO PROGRAMA ERASMUS+ 

CURSO 2023-2024

Primeira. Obxecto

O CIFP Ánxel Casal-Monte Alto,  convoca o proceso selectivo para asignar bolsas dentro do Programa

Erasmus+, destinadas a persoal docente de ciclos formativos de grao medio e superior. 

As bolsas son para realizar estadías formativas (de máximo 5 días) en empresas ou institucións dalgún país

estranxeiro e pertencen a proxectos diferentes:

 Proxecto de Formación Profesional: 2 prazas para profesorado de ciclos formativos de grao medio.

O período de realización das mobilidades será ata Xuño do 2024. 

 Proxecto de Educación Superior: 6 prazas para profesorado de ciclos formativos de grao superior. O

período de realización das mobilidades será ata Agosto do 2024.

O obxectivo das mobilidades é actualizar e adquirir coñecementos das prácticas de traballo nunha empresa

ou nun centro formativo. 

As mobilidades pódense realizar en período lectivo ou non lectivo.

Segunda. Requisitos para participar

Ser persoal docente  do CIFP Ánxel Casal-Monte Alto durante todo o curso 2023-2024. 

É condición indispensable realizar a mobilidade relacionada cun ciclo formativo no que se imparta docencia

no actual curso académico. 

Terceira. Contía das bolsas

A contía destinada a financiar os gastos de viaxes e manutención será unha cantidade fixa calculada sobre

a base de importes establecidos polo Servizo Español para a Internacionalización da Educación (SEPIE)

segundo o país de destino e proxecto. 

Cuarta. Solicitudes  

Realizaranse  dúas  sesións  informativas  o  próximo  luns  20  de  Novembro  ás  19:00  e  o  martes  21  de

Novembro ás 11:30 na aula 102.  

As persoas interesadas en participar no proceso deberán comunicar o seu interese ata o 24 de Novembro

no correo electrónico p.europeos.anxelcasal@gmail.com, indicando o proxecto. 

Se hai mais solicitudes que prazas, abrirase o proceso de selección tendo en conta os criterios de selección

aprobados (Ver base sexta). Neste caso daranse instrucións para entregar a seguinte documentación: 

 Formulario de inscrición  . 

 DNI escaneado. 

 Un acordo de formación sobre a mobilidade prevista: ciclo superior / ciclo medio. 

 Certificado oficial de inglés e/ou outra lingua estranxeira (se procede). 

O prazo máximo para a entrega da documentación correspondente é ata o 1 de Decembro. 

https://docs.google.com/document/d/1U-fWmWa-__fUq5h7RHdaZWxEnHUquWvW/edit?usp=sharing&ouid=116725933938928824276&rtpof=true&sd=true

https://forms.gle/up9L9JHtgvTb8wiF8

Quinta. Adxudicación das prazas   e publicidade do proceso de selección  

A publicidade dos actos do proceso de selección, así como as comunicacións procedentes, realizaranse

mediante a publicación na web do centro (www.cifpanxelcasal.es ). 

Se fose preciso, realizarase a baremación das persoas participantes de acordo cos criterios de valoración

aprobados. Unha vez feita a baremación das persoas participantes, publicarase unha listaxe provisional de

profesorado seleccionado e unha listaxe de reserva para cubrir eventuais renuncias. As persoas solicitantes

terán  un  prazo  de cinco  días  naturais,  contados a  partir  da  publicación  da listaxe  provisional,  para  a

presentación de reclamacións. Rematado o prazo de reclamacións, publicarase unha listaxe definitiva de

profesorado seleccionado e en reserva. 

Si se ampliasen o número de prazas dos proxectos, para a adxudicación das novas prazas empregarase a

baremación das persoas participantes. 

Sexta. Criterios de selección 

Para a selección dos participantes nas mobilidades establécense os seguintes criterios: 

1. Antigüidade no centro (máximo 4 puntos).

- Con data de destino definitivo anterior ao curso 2016-2017: 4 puntos

- Con data de destino definitivo comprendida entre o curso 2016-2017 ao curso 2018-2019: 3 puntos.

- Con data de destino definitivo comprendida entre o curso 2019-2020 e o curso 2022-2023: 2 puntos. 

- Con data de destino definitivo no curso actual: 1 punto. 

- Con data de destino provisional: 0 puntos.

2. Competencias lingüísticas no idioma do país de acollida ou idioma de traballo, en caso de que sexa

diferente a do país de acollida (máximo 4 puntos). 

A  valoración  das  competencias  lingüísticas  farase  tendo  en  conta  as  Certificacións  de  competencias

lingüísticas aportadas: 

Nivel A2: 0,5 puntos
Nivel B1: 1 punto
Nivel B2: 2 puntos
Nivel C1: 3 puntos
Nivel C2: 4 puntos 

3. Competencias persoais e actitudes (máximo 3 puntos). 

Valorarase  o  acordo  de  formación  entregado  polo  profesorado,  facendo  constar  as  necesidades  da

mobilidade e os contactos establecidos. Basearase no acordo de formación coa institución de acollida que

hai  que  facer  previamente  á  mobilidade:  Datos  das  institucións  e  do  participante ,  Obxectivos,  Valor

engadido, Actividades, Resultados,  impacto esperados, etc. 

Valorarase a idoneidade para aplicar no centro a formación recibida e tamén se valorarán os contactos

novos que sexan posibles para a acollida de alumnado en prácticas. 

Deberase obter neste apartado un mínimo de 1,5 puntos para poder ser seleccionado/a. 

4. A non participación en mobilidades con bolsa Erasmus+ o curso anterior (1 punto).

No caso de empate nos méritos, darase prioridade, pola seguinte orde: 

- Ao profesorado que teña máis puntuación no criterio 1. Se continuase o empate, ao profesorado que teña 

máis puntuación no criterio 2. E se continúa o empate, ao profesorado que teña máis puntuación no criterio 

3. 

- Por sorteo.

Sétima. Comisión de valoración

1. A selección das persoas candidatas será realizada por unha comisión avaliadora que estará integrada

por: 

– Presidente/a: a persoa que exerce a dirección do centro educativo ou persoa en quen delegue. 

– Vogais: 

O/a coordinador/a de programas internacionais. 

Dous membros do equipo directivo do centro. 

– Secretario/a: un/unha profesor/a do centro, que actuará con voz e voto. 

2. Se por calquera causa, no momento no que a comisión avaliadora teña que examinar as solicitudes,

algunha das persoas compoñentes non puidese asistir, será substituída pola persoa que para o efecto se

nomee. Este nomeamento deberá recaer noutra persoa docente do centro educativo.

Oitava. Obrigas dos participantes seleccionados

Os beneficiarios das bolsas comprometeranse á difusión da mobilidade á comunidade educativa. 

Novena. Normativa aplicable 

En calquera caso, a participación neste programa estará suxeita, por norma xeral, aos criterios e bases

establecidos  na  convocatoria  de  subvencións  de  proxectos  de  mobilidade  Erasmus+,  así  como  ao

establecido  nos  convenios  subscritos  polo  CIFP  Ánxel  Casal  e  o  Servicio  Español  para  a

Internacionalización da Educación (SEPIE). 

O desenvolvemento das diferentes mobilidades quedará supeditada á concesión da subvención por parte do

SEPIE e á autorización da Inspección Educativa. 

A Coruña, 16  de novembro de 2023

    Cristina Vázquez  Fernández                                                       Rufino David Luaces Gudín

            Coordinación de Programas Internacionais                                            Dirección

